
南溪
维基文库 � 免费全文 � CC BY-SA 4.0

南溪

作者：元好問　金朝

本作品收錄於《元遺山集》

南溪酒熟清而醇，北溪梅花發興新。

前年去年花下醉，今年冷落花應嗔。

梅花娟娟如靜女，寂寞甘與荒山鄰。

詩人愛花山亦好，幽林穹谷生陽春。

風鬟峨峨一尺雲，芳香幽臥如相親。

山堂夜半北風惡，一點相思愁殺人。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

